Qorti tal-Appell
(Kompetenza Inferjuri)

Imhallef Anthony Ellul

Appell numru: 4/2019

Charlene Mifsud - 500182M (appellanti)
\"S

Direttur Generali tas-Sigurta" Socjali (appellat)

10 ta’ Jannar, 2020.

Il-kaz in kwistjoni jirrigwarda d-decizjoni tad-Direttur tas-Sigurta’
Soc¢jali li Charlene Mifsud thallset indebitament is-somom ta’ €950.04

u €88.45 f' “Beneficcju ghal waqt I-impieg”.

B'ittra datata 29 ta’ Marzu 2018, id-Direttur Generali tas-Sigurta So¢jali gharraf
lil Charlene Mifsud li kien irrizultalu li -ammont ta’ €950.04 |i thallset mid-

Dipartiment tas-Sigurta® Soéjali bhala “ Beneficcju ghal waqt I-Impieg”(In-Work
Benefit) fil-perjodu bejn it-02/01/2016 u 1-05/01/2018, thallas lilha
indebitament “ minhabba tibdil fic-Cirkostanzi taghha’. Fl-ittra intgal li dan il-hlas

zejjed kien ser jitnagqgas mill-pagamenti ta’ xi benefi¢¢ju li hija tista’ tircievi aktar

‘il quddiem.

. Blittra ohra tal-31 ta’ Marzu 2018, id-Direttur Generali tas-Sigurta Socjali gharraf

lil Charlene Mifsud li kien irrizultalu li l-ammont ta’ €88.45 |i thallset mid-
Dipartiment tas-Sigurta” Soéjali bhala “ Beneficcju ghal wagt I-Impieg”(In-Work
Benefit) fil-perjodu bejn it-03/12/2016 u s-06/01/2017 thallas
indebitament “minhabba Ii Shameria mhux tghix mieghek”. Mifsud kienet ukoll
infurmata li dan il-hlas zejjed kien ser jitnagqas bir-rata ta’ 5% mill-" Beneficju

ghal wagt I-Impieg”jew xi benefi¢¢ji ohra li hija tista’ tirCievi mid-Dipartiment.



4. Permezzta’ittra tas-17 ta’ April 2018 Charlene Mifsud appellat quddiem I-Arbitru

mid-decizjonijiet tad-Direttur Generali tas-Sigurta’ So¢jali.t

5. Id-Direttur Generali wiegeb ghall-appell ta’ Charlene Mifsud permezz ta’ ittra
indirizzata lis-Segretarja tal-Arbitru? fejn argumenta li I-appell ghandu jkun

michud "minhabba Ii t-tifla ma kinitx ged tirrisjedi mal-appellanti”.

6. Fid-decizjoni tieghu tat-3 ta’ April 20193, I-Arbitru Dr Simon Micallef Stafrace

ikkonkluda li d-decizjonijiet tad-Direttur Generali tas-Sigurta® Socjali kienu
ibbazati fuq ir-rapport tal-ispetturi, li hu ¢ar u mibni fuq fatti. Ghalhekk
ikkonkluda li d-Direttur Generali mexa skont il-ligi u kellu kull dritt jiehu d-

decizjonijiet li ha. Konsegwentement ¢ahad I-appell ta’ Charlene Mifsud.

7.  B'rikors prezentat fit-3 ta’ Mejju 2019 Charlene Mifsud appellat mid-decizjoni.
Fl-appell talbet lil din il-qorti thassar is-sentenza appellata u tordna li ghandha

tibga’ tircievi I-benefic¢ju fisimha.

8. L-aggravji huma:-

(1) Illi bid-dovut rispett, minn imkien ma jirrizulta illi I-persuni mibghuta mill-Ufficciu tad-
Direttur Generali tas-Sigurta’ Socjali ghamlu investigazzjoni kif mehtiega mil-ligi u dan
stante ghall-fatt illi huma striehu biss fug dak i rrakomanda [-ispettorat minghajr ma
kkunsidraw illi I-esponenti kellha hwejjeg taghha u ta’ bintha fug il-bejt tal-istess fond u
ghalhekk seta’ facilment jigi kkunsidrat illi hija tghix hemm gew flimkien ma’ bintha
Shameria.

(2) 1lli tant hu minnu dan u veritier illi x-xiehda tal-esponenti fejn gie ddikjarat bl-aktar mod car
illi I-indirizz fuq il-karta tal-identita * taghha huwa fil-fond in kwistjoni kif ukoll ix-xiehda ta’
ommha u missierha illi tikkonferma b'mod car illi binthom tghix maghhom gewwa [-istess
fond flimkien ma’ bintha minuri, ma ttehditx in konsiderazzjoni.

(3) Illi ghandu jinghad ghalhekk illi d-decizjoni tad-Direttur tas-Sigurta ' Socjali’ hija wahda
Zbaljata peress Ii I-Arbitru eZercita d-diskrezzjoni tieghu fuq interpretazzjoni u applikazzjoni
hazina tal-ligi billi ma kkunsidrax il-provi kollha prodotti wagqt it-trattazzjoni tal-kaz.

(4) Illi fis-sentenza I-Arbitru nagas milli jispecifika taht liema artikolu tal-ligi geghda tittiehed
tali decizjoni.

1 L-ittra taghha waslet quddiem |-Umpire Board fI-20 ta’ April 2018 (Umpire No. 263/18).
2 -ittra tieghu waslet quddiem I-Umpire Board fit-12 ta’ Settembru 2018.

3 Decizjoni tal-Arbitru Nru: 147/19.

4 Jidher li dan hu zball u jrid jagra “Arbitru”.

Fis-27 ta’ Mejju 2019 id-Direttur Generali tas-Sigurta® Socjali ipprezenta

twegiba fejn qgal li d-decizjoni hi gusta u timmerita konferma, u ta r-ragunijiet

ghalfejn din il-qorti ghandha tichad |-appell.

Fatti rilevanti.

Fis-27 ta’ Settembru 2003 izzewwq@u Charlene Grech u Frankie Mifsud.

Fit-28 ta’ Novembru 2004 twieldet Shameria.

Fit-28 ta’ Marzu 2016 il-konjugi Charlene u Frankie Mifsud isseparaw permezz
ta’ kuntratt. Gie miftiehem inter aliali d-dar matrimonjali (Summit, Flat 14, Trig
Santa Rita, BBugia) kellha tinbiegh u I-kura u I-kustodja tat-tifla kienet fdata
fidejn Charlene Mifsud.

Charlene Mifsud kienet tircievi benefi¢¢ji minghand id-Dipartiment tal-Ghajnuna

Sogjali in linea ta’ “Beneficciu wagt I-Impieg”. (Jigi spjegat li din I-ghajnuna

tinghata lil dawk il-koppii jew persuni wahedhom li jkunu fimpieg u li ghandhom

tfal taht |-eta” ta’ 23 sena jghixu maghhom). Meta Charlene Mifsud applikat

ghall-benefi¢¢ju, iddikjarat li I-indirizz ta’ residenza taghha kien 49, Trig in-

Nogra, BBugia.

Permezz ta’ rapport anonimu id-Direttorat tal-Frodi u Investigazzjoni dwar
Benefi¢cji, kien infurmat li Charlene Mifsud ma kinitx tghix fid-dar 49, Trig in-
Nogra, B'Bugia, u kienet geghda tghix mal-gharus taghha (¢ertu Genovese)
f'post differenti, u wkoll li kienet dahlet madwar €34,000 mill-bejgh tad-dar

matrimonijali.

L-ispettorat beda l-ishtarri§g tieghu u f'Marzu 2018 I-ispetturi ipprezentaw
rapport.

Mir-rapport jirrizulta li:

Ir-rapport saru mill-ispetturi Caroline Muscat u Joseph Attard.

Mill-informazzjoni disponibbli fuq il-Common Data Base (CDB) irrizulta li fl-
indirizz 49, Trig in-Nogra, BBugia joqghodu hames persuni adulti.

Nhar is-Sibt, 24 ta’ Frar 2018 fit-8.55am, |-ispetturi marru minghajr avviz fl-
indirizz 49, Trig in-Nogra, BBugia. Charlene Mifsud fethet il-bieb u wriethom
il-karta tal-identita’ taghha. Mistogsija tghid minn huma I-persuni lil jghixu
fid-dar b’'mod permanenti wiegbet li kienu sitta min-nies: cioe’ hi, bintha
(minuri) Shameria, ommha Margaret, missierha Alfred, huha Melvin, u
nannitha Rita. Irrizulta li kellha basket li kien fih zarbun, flokk tas-suf u
leggings kif ukoll galziet ta’ taht tal-gharus taghha. Mgharrfa bl-allegazzjoni
li hija fil-fatt ma togghodx hemm, hija c¢ahdet kategorikament tali
allegazzjoni. Hija bagghet tinsisti li tghix hemmhekk izda pero” li I-hwejjeg
taghha ma zzommhomx hemm izda fir-residenza tal-gharus taghha. Qalet li
meta telget mid-dar matrimonjali kienet hadet il-hwejjeg taghha dritt fid-dar
tal-gharus taghha minhabba nugqas ta’ spazju fid-dar 49, Trig in-Nogra,

Y

BBugia.

Nhar il-Gimgha 2 ta’ Marzu 2018, Charlene Mifsud marret fid-Dipartiment
tas-Sigurta” Socjali biex tiddikjara li I-hwejjeg taghha jinsabu ghand I-gharus
taghha minhabba nugqgas ta’ spazju u li torgod ghand [-gharus matul tmiem
il-gimgha.

L-imsemmija spetturi Caroline Muscat u Joseph Attard irrakkomandaw li
jitwaggaf b'mod immedjat |-Allowance tat-Tfal kif ukoll il-Benefi¢¢ju wagt I-
Impieg u li jingabru lura I-pagamenti b’effett mmin Di¢embru 2016.

Alexander Agius (Assistant Director, Investigations, Benefits Compliance
Directorate) issuggerixxa li I-Allowance tat-Tfal dovut ghan-nom tal-minuri
Shameria jibda’ jithallas lill-Head of Household fejn tabita l-istess minuri,
cioe" lill-konjugi Alfred u Margaret Grech, li jigu I-genituri ta’ Charlene Mifsud
(u n-nanniet tal-minuri).

Id-decizjonijiet mertu tal-kaz ittiehdu in segwitu ghall-imsemmi rapport.

Xiehda:

L-ispettur Caroline Muscat fis-seduta tat-3 ta’ Novembru 2018 wiegbet ghal

zew@ mistogsijiet li sarulha mill-appellanti stess, wara li din tal-ahhar rat ir-

rapport:

(i) Charlene Mifsud sostniet max-xhud Caroline Muscat li fil-kamra tas-sodda
ta’ fuq il-bejt kien hemm mhux biss sodda matrimonjali izda wkoll sodda
tal-wiehed taht it-tiega. Ix-xhud invece insistiet li dak in-nhar tal-

ispezzjoni, hija sodda matrimonjali biss rat.

(i)  Charlene Mifsud sostniet max-xhud Caroline Muscat li dak il-hin li kienet
ged turi lill-ispetturi x" kien fih il-basket, ommha galtilhom (lilha u lill-
ispettur I-iehor): “Jekk tridu taraw hwejjeg itilghu, ghadni kif inxartilha
bejt hwejjeg fug il-bejt.” Tx-xhud pero” ¢ahdet dan u fakkret lil Charlene

Mifsud li hija stess kienet galtilhom li meta harget mid-dar matrimonijali

gatt ma hadet hwejjeg fid-dar t‘ommha. Charlene Mifsud insistiet i

ommbha kienet qaltilhom “Jekk tridu taraw hwejjigha hemm bejt hwejjeg
taghha ghadni kif nahsilhomiha jiena. Minxurin.” Ix-xhud pero” ¢ahdet li

sar dan id-diskors “ghax kieku konna mmorru narawh Zgur.”

Frankie Mifsud (ir-ragel ta’ Charlene Mifsud) xehed li wara li hu u Charlene

Mifsud hadu s-separazzjoni baqghu jghixu fid-dar matrimonjali sakemm bieghu
il-fond. Qal li wara mar jghix ghal rasu u I-appellanti marret tghix ghand ommbha.

Spjeda li meta jigbor lit-tifla (li kellha 14-il sena) jigborha mid-dar tal-genituri

tal-appellanti.

Konsiderazzjonijiet.

Fl-ewwel aggravju |-appellanti tilmenta li I-persuni li ghamlu Il-investigazzjoni
ma kkunsidrawx li hija kellha I-hwejjeg taghha u ta’ bintha fuq il-bejt tal-fond,
fatt li minnu (skont hi) seta’ facilment jigi kkunsidrat li hija tghix fil-fond ma’

bintha Shameria.

Kif argumenta |-appellat, din I-allegazzjoni bl-ebda mod ma giet ippruvata. L-

ispettur Caroline Muscat fix-xiehda taghha innegat li dakinhar tal-ispezzjoni hi u
[-ispettur |-iehor (Joseph Attard) gew mistiedna jitilghu biex jaraw xi hwejjeg

minxurin fuq il-bejt; anzi fakkret lill-appellanti li qaltilhom i I-hwejjeg ma kinux

fid-dar tal-genituri. Fil-fatt fir-rapport I-ispetturi kitbu li [-appellanti infurmathom

li meta harget mid-dar matrimonjali gatt ma hadet il-hwejjeq fid-dar tal-genituri

taghha (minhabba problema ta’ spazju) izda hadithom dritt fil-post fejn jogghod

I-gharus taghha. Znoltre, gimgha wara, |-appellanti marret id-Dipartiment tas-

Sigurta® Socjali u infurmathom li I-hwejjeg kienu ghand I-gharus minhabba
problema ta’ spazju fil-post tar-residenza taghha u spjegat li torqod fil-fond fejn

jogghod I-gharus taghha fi tmiem il-gimgha.

Ghalhekk hu altru milli verosimili li waqt I-ispezzjoni omm I|-appellanti ma galitx

li kien hemm bejt hwejjed bil-hwejjeg tal-appellanti.

Ghaldagstant, tichad I-ewwel aggraviju.

Fit-tieni aggravju I-appellanti tilmenta li I-Arbitru ma hax in konsiderazzjoni |-
fatt li I-indirizz taghha huwa dak stampat fuq il-karta tal-identita" .

II-fatt wahdu li fil-karta tal-identita” hemm indirizz, m’hijiex xi prova ¢erta li dak

I-indirizz hu I-fond fejn tghix il-persuna.

II-gorti zzid li kuntrarjament ghal dak li ssostni |-appellanti, mill-atti ma jirrizultax
li xehdu I-genituri tal-appellanti. L-istess ma xehedx I-gharus tal-appellanti
sabiex jikkonferma li |-appellanti kienet hadet hwejjigha ghandu ghaliex ma
kellhiex spazju fejn izzommhom fid-dar tal-genituri taghha, u li ma kinitx tghix
mieghu. Ghalhekk I|-appellanti ma tistax tippretendi li I-Arbitru kellu bilfors

jemmen il-verzjoni li tat I-appellanti.
Tichad ukoll it-tieni aggravju.

Fit-tielet aggravju targumenta |i ‘"ghalhekk” id-decizjoni tal-Arbitru hi
zbaljata, peress li ma qgiesx il-provi kollha u li dak ifisser li “ eZercita d-diskrezzjoni

tieghu fuq interpretazzjoni u applikazzjoni hazina tal-ligi”.

Dan huwa aggravju konsegwenzjali ghall-ewwel u t-tieni aggravji u ghar-

ragunijiet li nghataw b'riferenza ghall-ewwel zewd aggraviji, ma jistax jirnexxi.



30. Fir-raba’ aggraviju tilmenta li I-Arbitru nagas milli jghid taht liema artikolu tal-
ligi kien ged jiehu d-decizjoni. Skont I-artikolu 97(1), |-appellanti kellha dmir li
taghti informazzjoni li hi korretta. Il-benefi¢éji socjali li nghatat kienet ibbazata
fuq it-taghrif li tat I-appellanti meta applikat ghaliha. Il-benefic¢ju socjali li kienet
geghda tircievi kien maghruf bhala Zn-Work Benefit, li wahda mill-kondizzjonijiet

tieghu hi li I-genitur jkollu jghixu mieghu tfal taht it-tlieta u ghoxrin (23) sena.

31. Fdan il-kaz il-provi jindikaw li fiz-zmien rilevanti, ¢joe’ minn Di¢embru, 2016, il-
minuri kienet geghda tghix ghand in-nanniet (xhieda ta’ Frank Mifsud) filwaqt i
[-appellanti ma kinitx geghda tghix fl-istess fond fejn kienet tghix bintha.
Ghalhekk irceviet benefi¢¢ju li ma kinitx intitolata ghalih u jkollha troddu lura.
L-Artikolu 102 tal-Kap. 318 jipprovdi li I-appellat ghandu jedd jigbor lura

benefi¢¢ju li persuna tkun ir¢eviet meta ma kinitx intitolata ghalih.

32. Ghaldagstant, ir-raba’” aggravju michud ukoll.

33. Fl-ahharnett waqt it-trattazzjoni d-difensur tal-appellanti argumenta wkoll li fl-
ebda stadju waqt |-ispezzjoni, ma nghatat caution li dak li tghid jista’ jintuza
kontriha bhala prova. Fir-rikors tal-appell m’hemmx aggravju f'dan is-sens.
Madankollu, il-kaz tal-lum m’huwiex kawza kriminali. Ghaldagstant, dak |-

argument ma jregix.

Ghal dawn ir-ragunijiet tichad l-appell ta’ Charlene Mifsud bl-ispejjez
kontriha.

Anthony Ellul.



